
ᑐᓴᒐᒃᓴᓕᕆᔨᒃᑯᑦ 2018-NR03 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2018: ᐃᓄᒃᑐᑦ 

ᓴᖅᑭᔮᖅᑎᒃᑲᓐᓂᕐᓗᒍ ᐃᓄᐃᑦ ᐅᒃᐱᕆᔭᖏᑎᒍᑦ ᐅᓂᒃᑳᖏᑎᒍᓪᓗ 

 

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 1, 2018) − ᕕᕝᕗᐊᕆ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᐅᕗᖅ − ᐃᓄᒃᑐᑦ 

ᐅᖃᐅᓯᓕᕆᓂᐅᑉ ᑕᖅᑭᖓ, ᓄᓇᕗᒻᒥᐅᑦ ᖁᕕᐊᓲᑎᖃᕈᓐᓇᖅᖢᑎᒃ ᐃᓄᐃᑦ ᐅᖃᐅᓯᖓᓂᒃ 

ᐃᓕᖅᑯᓯᖓᓂᒡᓗ. ᑕᒪᑐᒪᓂ ᐊᕐᕌᒍᒥ ᐅᓇ ᐱᓕᕆᐊᖑᓂᐊᖅᑐᖅ ᐃᓄᐃᑦ ᐅᒃᐱᕆᔭᖏᑦ ᐅᓂᒃᑳᖏᓪᓗ.  
 

“ᐃᓄᐃᑦ ᐅᒃᐱᕆᔭᖏᑦ ᐅᓂᒃᑳᖅᑐᐊᖏᓪᓗ ᐅᖃᐅᓯᑦᑎᒍᑦ ᐅᖃᓪᓚᐅᓯᕆᔭᐅᖃᑦᑕᖅᓯᒪᕗᑦ ᐊᕐᕌᒍᓄᑦ 

ᑕᐅᓴᓄᑦ,” ᒥᓂᔅᑕ ᐅᖃᐅᓯᓕᕆᓂᕐᒧᑦ ᑕᐃᕕᑦ ᔪᐊᓇᓯ ᐅᖃᖅᑐᖅ. “ᐊᖓᔪᖅᑳᕆᔭᐅᔪᑦ, ᐃᓕᓴᐃᔨᑦ, ᐃᓐᓇᐃᑦ 

ᐊᒻᒪ ᒪᒃᑯᒃᑐᑦ ᑎᓕᐅᖅᐸᒃᑲ ᑖᒃᑯᓂᖓ ᐅᓂᒃᑳᖃᑦᑕᖁᓪᓗᒋᑦ, ᐊᒻᒪ ᐃᓄᒃᑐᑦ ᐅᖃᓪᓚᖃᑦᑕᖁᓪᓗᒋᑦ ᖃᐅᑕᒫ 

ᐊᖏᕐᕋᒥᓂ, ᐃᖅᑲᓇᐃᔭᕐᕕᖕᒥᓂ ᐊᒻᒪ ᓄᓇᓕᑦᑎᓐᓂ. ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ!” 

ᑕᒪᑐᒪᓂ ᐊᕐᕌᒍᒥ ᖁᕕᐊᓲᑎᖃᖅᑎᓪᓗᒋᑦ, ᐃᓕᖅᑯᓯᓕᕆᔨᒃᑯᑦ ᓴᖅᑭᑎᑦᑎᓂᐊᕆᕗᑦ ᓂᐱᓕᐅᖅᓯᒪᔪᓂᒃ 

2017-ᒥ ᓵᓚᖃᓚᐅᖅᑐᓂᒃ ᕿᓚᐅᑦ−ᒥᑦ, ᓄᓇᕗᒻᒥ ᐊᕐᕌᒍᑕᒫ ᐃᓄᒃᑯᑦ ᐃᙱᐅᑎᓂᒃ 

ᓵᓚᖃᕋᓱᐊᖅᑎᑕᐅᕙᒃᑐᑦ. ᓵᓚᖃᓚᐅᖅᑐᑦ ᐃᙱᐅᑏᑦ ᖃᕆᓴᐅᔭᒃᑯᑦ ᒪᓂᒪᑎᑕᐅᓕᕐᓂᐊᖅᐳᑦ ᐊᒻᒪ 

ᕿᓪᓕᖅᑐᒃᑯᑦ. ᐃᓄᒃᑐᑦ ᐊᑐᒐᒃᓴᐃᑦ ᐅᖃᓕᒫᒐᖃᖅᖢᑎᒃ ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᔪᒥᑦ 

ᓴᖅᑭᔮᖅᑎᑦᑎᔪᓂᑦ ᑐᓐᓂᖅᓴᐅᑕᐅᓛᕆᕗᑦ ᐃᓕᓐᓂᐊᕐᕕᓕᒫᓄᑦ, ᐸᐃᕆᕝᕕᖕᓄᑦ ᐊᒻᒪ ᐅᖃᓕᒫᒐᖃᕐᕕᖕᓄᑦ 

ᓄᓇᕘᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᔫᑉ ᐊᒻᒪ ᐊᑐᒐᒃᓴᐃᑦ ᒥᒃᓵᓄᑦ ᐅᖃᐅᓯᓕᕆᓂᕐᒧᑦ ᐊᒻᒪ 

ᐃᓚᒌᑦ ᐅᖃᓕᒫᕆᐅᖅᓴᔾᔪᑎᒃᓴᖏᓐᓂᒃ, ᐅᕗᖓ ᑕᑯᒋᐊᕐᓗᑎᑦ www.ch.gov.nu.ca. 

